Гуырдзыстоны закъон
Фæсарæйнаг агентты регистрацийы акт
Статья 1. Терминты æмбарынад 
Ацы закъоны спайдагонд терминтæн ис ахæм нысаниуæг:

а) гоймаг – физикон гоймаг, партнерты къорд, ассоциаци, корпораци, организаци кæнæ физикон гоймæгты кæцыфæнды æндæр баиугонд;

б) фæсарæйнаг принципал:

б.а) фæсарæйнаг бæстæйы хицауад кæнæ фæсарæйнаг политикон парти;

б.б) гоймаг, кæцы ис Гуырдзыстоны территорийæн æддейæ, уыцы цауы йеддæмæ, кæд æмæ уыцы гоймаг у Гуырдзыстоны æмбæстаг æмæ йæ иудадзыг цæрæн бынат Гуырдзыстоны территорийыл куы уа, кæнæ та уыцы адæймаг физикон гоймаг куы нæ уа, фæлæ Гуырдзыстоны закъондæттынад​мæ гæсгæ арæзт æмæ организацигонд куы уа æмæ йæ сæйраг куысты бынат куы уа Гуырдзыстоны территорийыл;

б.в) партнерты къорд, ассоциаци, корпораци, организаци кæнæ æндæр физикон гоймæгты ассоциа​ци, кæцыты архайд регуляцигонд цæуы фæсарæйнаг бæстæйы закъонæй кæнæ та сæйраг куыстуат ис фæсарæйнаг бæстæйы территорийыл;

в) фæсарæйнаг принципалы агент (ацы статьяйы «г» дæлпункты нысангонд цауæй дарддæр):

в.a) гоймаг, кæцы архайы, куыд фæсарæйнаг прнинципалы агент, минæвар, уый рдыгæй кусæг гой​маг кæнæ лæггадгæнæг, кæнæ æндæр гоймаг, кæцы архайы фæсарæйнаг принципалы амындæй, курдиатæй, инструкцийæ кæнæ контролмæ гæсгæ, кæнæ уыцы гоймаджы агент, минæвар, кусæг кæнæ лæггадгæнæг, кæнæ æндæр адæймаг, кæцы архайы фæсарæйнаг принципалы амындæй, курдиатæй, инструкцийæ кæнæ контролмæ гæсгæ æмæ кæцыйы архайды æнæхъæнæй кæнæ фылдæр хайæ, комкоммæ кæнæ æнæкомкоммæ разамынд кæны кæнæ цæст дары, контроль кæны, финанс кæны кæнæ кæцыйы архайды субсидир æххæст кæны фæсарæйнаг принципал, кæд нысангонд гоймаг ифтонг кæны иуæй-иу ахæм уавæры: 

в.а.а) уый хайад исы комкоммæ кæнæ æндæр гоймаджы æххуысæй, Гуырдзыстоны политикон архайды фæсарæйнаг принципалы пайдайæн кæнæ уый интерестæн;

в.а.б) уый архайы Гуырдзыстоны комкоммæ кæнæ æндæр гоймаджы æххуысæй фæсарæйнаг прин​ципалы пайдайæн кæнæ уый интерестæн, куыд æхсæнадимæ бастдзинæдты консультант, рекла​мæйы агент, информацион службæйы æмкусæг кæнæ политикон уынаффæгæнæг;

в.a.в) уый комкоммæ кæнæ æндæр гоймаджы æххуысæй, фæсарæйнаг принципалы пайдайæн кæнæ уый интерестæн Гуырдзыстоны ссары, æмбырд кæны, дих кæны кæнæ дæтты лæвар, кредит, æхца кæнæ æндæр материалон аргъдзинады;

в.a.г) уый æвдисы фæсарæйнаг принципалы интерестæ Гуырдзыстоны кæцыфæнды паддзахадон уагдо​ны кæнæ бæрнон кусæджы раз;

в.б) гоймаг, кæцы разы кæны кæнæ бар дæтты, цæмæй бадзырдон ахастыты фæлгæтты кæнæ æнæ бадзырдон ахастытæй архайын, куыд ацы статьяйы «в.а» дæлпункты нысангонд фæсарæйнаг прин​ци​палы агент, кæнæ кæцы йæхи фæсарæйнаг принципалы агенты архайæгæй æвдисы кæнæ равдисдзæн;

г) термин «Фæсарæйнаг принципалы агент» нæ хауы ног хабæртты дзыллон информацийы пара​хат кæныны фæрæзмæ, дзыллон информацийы бындурыл ног хабæрттæ парахатгæнæг гоймæгты ас​соци​ацимæ, дзыллон информацийы мыхуыргонд фæрæзмæ, дзыллон информаци парахатгæнæг гоймæгты ассоциацимæ, кæцы арæзт æрцыд Гуырдзыстоны закъондæттынады бындурыл. Ацы термин ма нæ хауы уыцы газетмæ, уыцы журналмæ, уыцы периодикон мыхуырон рауагъдмæ, уыцы публикацимæ, кæцы уагъд цæуы Гуырдзыстоны ног хабæртты нымысджынæй парахат кæнынæн кæнæ журналистон архайды нымысджынæй æххæст кæнынæн, уыцы нымæцы рекла​мæйы бавдыст кæнæ æркуырд, продукты кæнæ лæггады рафысты банхъарыны кæнæ æндæр хуызы æфтиагы æххуысæй. Ацы дæлпункты архайд хауы æрмæстдæр ног хабæртты дзыллон парахат кæныны уыцы фæрæзтæм, ног хабæртты дзыллонæй парахатгæнæг гоймæгты уыцы ассоциацимæ, дзыллон информацийы уыцы мыхуырон фæрæзмæ, дзыллон информаци мыхуырон фæрæзæй пара​хатгæнæг гоймæгты уыцы ассоциаци​мæ, афтæ-ма уыцы газетмæ, уыцы журналмæ, уыцы периодикон мыхуырмæ, уыцы публика​цимæ, кæцыйы рауагъд æппынкъаддæр 80% сты бене​фициар хицæуттæ æмæ кæцыйы къухдариуæгтæ (уыдон уæвыны цауы) сты Гуырдзыстоны æмбæстæгтæ, кæцытæ уый не сты, нæй сæм цæстдард, къухдариуæг, контроль, финансгонд, субсидиргонд æмæ кæцыты политикæ нæу бæрæггонд фæсарæйнаг принципалæй кæнæ фæса​рæйнаг принципалы агентæй, куыд нысангонд у ацы статьяйы «б» дæлпункты, кæцы хъуамæ уа регистрацигонд ацы закъонмæ гæсгæ;

д) фæсарæйнаг бæстæйы хицауад – гоймаг кæнæ гоймæгты къорд, кæцытæ æххæст кæнынц суве​ренон фактон кæнæ барадон политикон юрисдикцийы кæцыфæнды фæсарæйнаг бæстæйы кæнæ фæсарæйнаг бæстæйы хайы, кæнæ гоймæгты къорды дæлхайад, гоймæгты къорд кæнæ орган, кæ​цы​йæн комкоммæ кæнæ æнæкомкоммæ делегирон ис уыцы суверенон фактон кæнæ барадон барлæвæрд кæнæ та функци, кæнæ фæсарæйнаг бæстæйы растджыты дæлкъорд кæнæ орган, кæцы нысан кæны, цæмæй уый хицауады барлæвæрды æххæст кæны, æнæкæсгæйæ уымæ, банымадта æви нæ Гуырдзыстон растджыты уыцы дæлкъорд кæнæ орган;  
е) фæсарæйнаг политикон парти – фæсарæйнаг организаци, физикон гоймæгты æндæр фæсарæй​наг ассоциаци, кæнæ фæсарæйнаг организацийы кæнæ æндæр фæсарæйнаг физикон гоймæгты ассоциацийы структурон иуæг кæнæ хайад, кæцыйы нысан у æххæст кæнын кæнæ æххæст кæны ахæм архайды, кæцы æххæстæй кæнæ хайгай ориентацигонд у фæсарæйнаг бæстæйы хицауады органты кæнæ уыдон дæлхайады арæзтыл, бындурæвæрдыл, разамынд кæныныл, контролыл, раза​мынды кæнæ контролы райсыныл, фæсарæйнаг бæстæйы хицауады органты кæнæ уыдон дæлхай​адты политикон кæнæ æхсæнадон интересты, политикæйы æххæст кæныны кæнæ æмахастыты къухарæзтыл кæнæ уыцы интерестыл, политикæйы реализацийыл æндæвдад æххæст кæнын; 
ж) уынаффæгæнæг æхсæнадимæ æмахастыты фарстæты – гоймаг, кæцы комкоммæ кæнæ æнæко​м​ком​мæ æххæст кæны ахæм архайд, кæцымæ хауынц информаци дæттын, консультацитæ дæттын кæнæ фæсарæйнаг принципалæн информаци дæттын цыфæнды хуызы æхсæнадимæ æмахастыты фарс​тæты фæдыл, кæцытæ хауынц фæсарæйнаг принципалы политикон кæнæ æхсæнадон интер​естæм, ахастытæм кæнæ æмахастытæм; 

з) рекламæйы агент – ахæм гоймаг, кæцы комкоммæ кæнæ æнæкомкоммæ архайы ныхасæй, цæст​уынгæ, графикон, фыст кæнæ нывæфтыд информаци кæнæ æндæр хуызы публикациты рауагъд кæнæ парахат кæныны хъуыддаджы, уыцы нымæцы рекламæйы, чингуыты, периодикон мыхуыры, газетты, лекциты, эфиры, кинонывты кæнæ æндæр фæрæзты фæрцы;

и) информацион службæйы æмкусæг – гоймаг, кæцы æмбырд кæны, парахат кæны кæнæ мыхуыр кæны хыгъдлæвæрдтæ, нывæфтыдтæ, информаци кæнæ бæрæггæнæнтæ политикон, индустрион, фæллойадон, экономикон, социалон, культурон кæнæ æндæр пайдайы, фактты кæнæ уавæрты тыххæй кæцыфæнды бæстæйы (Гуырдзыстонæй дарддæр), кæнæ сæ æмбырд кæны, парахат кæны кæнæ сæ мыхуыр кæны кæцыфæнды фæсарæйнаг бæстæйы хицауады интерестæм гæсгæ кæнæ фæсарæйнаг партиты кæнæ политикон къорды кæнæ ассоциациты, партнерты корпораци, органи​заци кæнæ хицæн гоймæгты æндæр ассоциаци, кæцыты архайд регуляцигонд цæуы фæсарæйнаг бæс​тæйы закъонмæ гæсгæ, кæнæ кæцыты сæйраг куыстуат ис фæсарæйнаг бæстæйы террито​рийыл;

к) регистрацион курдиат – курдиат, кæцы æнæмæнгхъæуæг у бадæттын æхсæнадон барады юрид​и​кон гоймагмæ – антикоррупцион бюромæ (дарддæр – антикоррупцион бюро) ацы закъоны 2-аг статьяйы фыццаг пунктмæ гæсгæ, афтæ ма кæцыфæнды уæлæмхас документ, кæцы хъæуы бавдисын ацы закъоны 2-аг статьяйы 2-æм пунктмæ гæсгæ, æмæ кæцымæ хауынц куыд æнæмæнг​хъæуæг документы, афтæ уæлæмхас документтæ кæнæ æндæр документаци, кæцытæ уым нысангонд ис;

л) мыхуыркæнинаг æрмæг – газет, периодикон мыхуыр, чиныг, брошюрæ, визитон карточкæ, адри​сы карточкæ, мыхуыры дæнцæг, гравюрæ, къам, ныв, нывæцæн, пълан, картæ, æрцæттæгонд хуызæг, каталог, буклет, рекламæ, алыгъуызон мыхуыргонд, литографион кæнæ автографон æрмæг, афтæ-ма иумæйагæй мыхуыргонд кæнæ æндæр гæххæттыл мыхуыргонд документы хуызæг æрмæг, пергамент кæнæ картон мыхуыры, гравюрæйы, литографийы кæнæ автографы фæрцы, æрмæст дубликаты машинæйы (прессæйы) фæрцы ист мыхуыртæй дарддæр, штампы кæнæ мыхуыргæнæн машинæйы æххуысæй;  
м) политикон архайд – кæцыфæнды архайд, кæцыйы æххæст кæны кæнæ æххæст кæндзæн гоймаг Гуырдзыстоны хицауадыл, паддзахадон уагдæттыл кæнæ æхсæнады кæцыфæнды хайыл исты æндæвдад æвзæрын кæныны уырнындзинадæй кæнæ уый фæндæй, кæцы здæхт уыдзæн Гуырдзыс​тоны мидæгон кæнæ æддагон политикæйы равзæрдмæ, райстмæ кæнæ ивынмæ, афтæ-ма уыцы архайд, кæцы фæсарæйнаг бæстæйы хицауады кæнæ фæсарæйнаг политикон партийы политикон кæнæ æхсæнадон интерестæм, ахастытæм кæнæ æмахастытæм гæсгæ;   
н) политикон уынаффæгæнæг – гоймаг, кæцы æндæр гоймагæн дæтты информаци кæнæ консуль​тацитæ Гуырдзыстоны мидæгон кæнæ æддагон политикæйы фарстæты фæдыл кæнæ фæсарæйнаг бæстæйы кæнæ фæсарæйнаг политикон партийы политикон кæнæ æхсæнадон интересты, ахастдзинæдты кæнæ æмахастыты фæдыл.

Статья 2. Регистрацион курдиат  
1. Гоймаг ма хъуамæ архайа фæсарæйнаг принципалы агентæй, кæд антикоррупцион бюромæ нæ бавдыста автентон æмæ æххæстæй байдзаггонд регистрацион курдиат æмæ уæлæмхас документтæ, кæцытæ нысангонд сты ацы пункты æмæ ацы статьяйы 2-аг пункты, кæнæ кæд уый нæу ссæри​баргонд регистрацийы хæсæй ацы закъонæй сфидаргонд фæткмæ гæсгæ. Дарддæр куыд нысангонд у, уымæй уæлдай ма, гоймаг хъуамæ, фæсарæйнаг принципалæн йæ агент куы сси, уыцы бонæй 10 боны æмгъуыдмæ, антикоррупцион бюромæ хъуамæ бавдиса регистрацион курдиаты къопи, антикоррупцион бюройы сæргълæууæджы ардбахæрдæй цы формæ снысан кодта, уымæ гæсгæ. Фæсарæйнаг принципалы агенты хæс у регистрацион курдиат баххæст кæнын, кæцы æххæстгонд цæуы уыцы бонæй 10 боны аивгъуыды фæстæ дæр, фæсарæйнаг принципалы агент куы сси. Фæса​рæйнаг принципалы агенты статусы урæд нæ ссæрибар кæндзæн гоймаджы регистрацион курдиат баххæст кæныны хæсæй, уыцы рæстæгмæ, кæцыйы рæстæгмæ уыд фæсарæйнаг принципалы агент. Регистрацион курдиаты хъуамæ уа ахæм бæрæггæнæнтæ: 
а) курдиатдæттæджы ном, сæйраг юридикон адрис æмæ уыимæ баст æппæт æндæр юридикон ад​рис Гуырдзыстоны кæнæ Гуырдзыстоны арæнты æддейæ, афтæ ма æппæт фактивон адристæ (ахæм уæвыны цауы);

б) курдиатдæттæджы статусы; физикон гоймаджы цауы – уый æмбæстагдзинады тыххæй инфор​маци, партнерты къорды цауы – алы партнеры ном, цæрæн бынаты адрис, информаци йæ æмбæс​тагдзинады тыххæй æмæ партнертимæ арæзт бадзырдты бæлвырд æмæ æххæст къопитæ, ассо​циацийы, корпорацийы, организацийы кæнæ физикон гоймæгты æндæр ассоциацийы цауы – нæмт​тæ, цæрæн бынаты адрис, йæ разамонджыты тыххæй информаци, кæцытæ æххæст кæнынц сæ функцитæ æмæ хæстæ, æппæт документты къопитæ (уыцы нымæцы бындурæвæрæг бадзырд, уагæвæрдтæ æмæ ивддзинæдтæ æмæ бафтауæнтæ), афтæ ма цыфæнды æндæр акты/документы къопитæ æмæ алы ныхасæй бадзырдты æмгъуыдты æмæ уавæрты фыст æрмæг, кæцытæ хауынц уы​цы организацимæ, йæ бартæ æмæ нысантæм, афтæ ма йæ хицæутты тыххæй æххæст инфор​маци;

в) æххæст информаци курдиатдæттæджы бизнесы ахасты тыххæй, курдиатдæттæг кусджыты æххæст номхыгъд æмæ сæ алы куысты спецификæйы нывæзт; алы фæсарæйнаг принципалы ном æмæ адрис, кæцыты тыххæй архайы курдиатдæттæг кæнæ кæцыты тыххæй йæхи æвдисы кæнæ йæхи равдисдзæн куыд архайæг кæнæ кæцыты тыххæй сразы вæййы архайыныл; информаци æппæт ахæм фæсарæйнаг принципалты бизнесы кæнæ æндæр архайды спецификæйы тыххæй, æмæ кæд фæсарæйнаг принципал физикон гоймаг нæу – информаци юридикон гоймаг хицауы æмæ алы контролеры тыххæй; афтæ-ма кæд ахæм – информаци æппæт фæсарæйнаг принципалты тыххæй, кæцытæ сты æххæстæй кæнæ хайгай хицæн, цæстдард, къухдариуæгад, контролгонд, финансгонд кæнæ субсидиргонд фæсарæйнаг бæстæйы хицауады кæнæ/та фæсарæйнаг политикон партийы кæнæ/та æндæр фæсарæйнаг принципалы;

г) алы фыст бадзырды къопи æмæ цыфæнды ныхасæй бадзырды æмгъуыдтæ æмæ уавæртæ, уыимæ ахæм бадзырдтæм бахаст цыфæнды ивддзинæдтæ, фæлæ ахæм бадзырд куы нæ уа, уæд æххæст хъусынгæнинаг, цы уавæрты курдиатдæттæг у фæсарæйнаг принципалы агент; алы ахæм бадзыр​ды æууæлтæ æмæ йæ архайды методтæ æххæстæй æвдыст, стæй политикон архайдыл нымад чи æрцæудзæн, уыцы архайдтыты тыххæй деталон æвдыст;

д) информаци уыцы æфтиæгты, лæвæртты, æхцайы кæнæ материалон аргъдзинæдты равзæрæны æмæ бæрцы тыххæй, кæцы райста курдиатдæттæг фæсарæйнаг принципалæй фæстаг 60 боны дæргъы, куыд компенсаци, хæрдзты кæнæ æндæр хуызы. Курдиаты ма хъуамæ ноджы фыст уа алы ахæм фиддоны формæ æмæ рæстæг, стæй фиддон чи æххæст кæны, уыцы гоймаджы ном дæр;

е) деталон информаци æппæт архайдтыты тыххæй (уыцы нымæцы политикон архайдтытæ дæр), кæцытæ æххæст кæны курдиатдæттæг, кæнæ кæцыты æвдисы куыд йæхæдæг æххæстгæнæг кæнæ равдисдзæн кæнæ кæцыты йæхицæн кæнæ æндæр гоймагæн (фæсарæйнаг принципалы йеддæмæ) æххæст кæныныл разы кæны, кæцы курдиатдæттæджы хæсджын кæны ацы закъоны домæнтæм гæсгæ регистраци скæнын;
ж) уыцы гоймаджы (фæсарæйнаг принципалы йеддæмæ) ном, куыст æмæ регистрацийы адристы, фæлæ физикон гоймаджы цауы – афтæ-ма æмбæстагдзинады тыххæй информаци, кæцыйы интер​ес​тæм гæсгæ дæр курдиатдæттæг æххæст кæны уыцы архайд, кæцы, ацы закъонмæ гæсгæ домы уый регистраци, кæнæ йæхи æвдисы кæнæ йæхи равдисдзæн ацы архайд æххæст кæнынæн кæнæ сразы вæййы уыцы архайд æххæст кæныныл, афтæ-ма æмбæлон информацийы æмвæзадмæ гæсгæ ахæм гоймаг æнæхъæнæй кæнæ хайгай кæцыфæнды фæсарæйнаг хицауады, фæсарæйнаг полити​кон партийы кæнæ æндæр фæсарæйнаг принципалы хицаудзинады, цæстдарды, контролы, разамынды, финанскæныны кæнæ субсидийы дæлбар кæй у; уæвынады цауы – информаци уыцы æфтиæгты, лæвæртты, æхцайы кæнæ материалон аргъы равзæрæны æмæ бæрцы тыххæй, кæцыйы курдиатдæттæг райста ацы статьяйы «е» дæлпункты нысангонд архайды æххæстгæнæг гоймагæй фæстаг 60 боны дæргъы. Курдиаты ма хъуамæ фыст уа алы ахæм фиддоны формæ æмæ рæстæг, фиддоны æххæстгæнæг гоймаджы ном æмæ мыггаг;

з) деталон информаци уыцы æхцайы кæнæ æндæр материалон аргъы тыххæй, кæцыйы тыххæй курдиатдæттæг фæстаг 60 боны дæргъы бахардз кодта кæнæ спайда кодта ахæм архайдтытæн, кæцытæ ацы закъонмæ гæсгæ домынц уый регистраци æмæ кæцытæ æххæст кодта куыд фæсарæй​наг принципалы агент, йæхицæн кæнæ/та æндæр гоймагæн, кæнæ æндæр архайдтытæн, кæцытæ уый скодтой фæсарæйнаг принципалы агент; афтæ ма деталон информаци уый рдыгæй фæстаг 60 боны дæргъы æхцайы фæрæзты бахасты кæнæ/та æндæр материалон аргъы хуызы сæххæстгонд лæвæртты тыххæй (Гуырдзыстоны закъондæттынадæй тобæгонд лæвæртты йеддæмæ), кæцы баст у искæцы политикон бæрнон бынаты кусæг гоймаджы æвзæрстытимæ кæнæ политикон бæрнон бынаты кусæг гоймаджы кандидатурæйы равзæрсты тыххæй ауагъд праймериз, конференци кæнæ съездимæ.  
и) алы фыст бадзырды къопи æмæ кæцыфæнды ныхасæй бадзырды фæткы æмæ уавæрты, уыимæ ахæм бадзырдтæм цыфæнды ивддзинæдты бахаст, фæлæ ахæм бадзырд куы нæ уа, уæд та – æххæст информаци ацы архайдимæ баст æппæт уавæрты тыххæй, кæцытæ æххæст кæны курдиат​дæттæг кæнæ кæцыйы æххæсткæнынæн йæхи æвдисы кæнæ йæхи равдисы кæнæ кæцыйы йæхи​цæн фæсарæйнаг принципалæн æххæст кæнынæн сразы вæййы, кæнæ сразы вæййы æххæст кæны​нæн уыцы æндæр гоймагæн (фæсарæйнаг принципалы йеддæмæ), кæцы домы курдиатдæттæгæй, цæмæй регистраци скæна ацы закъоны домæнтæм гæсгæ;

к) алы æндæр информаци кæнæ документ, кæцы у актуалон ацы закъоны нысанæн æмæ кæцыйы гæнæн ис æмæ рæстæгæй-рæстæгмæ домой антикоррупцион бюро национ æдасдзинады æмæ æхсæнадон интерестæм гæсгæ;

л) информаци, документты къопитæ æмæ уæлæмхас документтæ, кæцытæ хъæуынц регистрацийы курдиаты æмæ йемæ æфтаугæ документты лæвæрд информацийы дырысдзинады равдисынæн.

2. Фæсарæйнаг принципалы агент, кæцы ацы статьяйы фыццаг пункты домæнтæм гæсгæ баххæст кодта регистрацийы курдиат, хæсджын у алы 6 мæйы аивгъуыды фæстæ 30 боны æмгъуыдмæ хъуа​мæ бавдиса антикоррупцион бюромæ, ардбахæрдæй, антикоррупцион бюройы сæргълæу​уæджы сфидаргонд формæйы, куыд æнæмæнгхъæуæг информаци антикоррупцион бюройы национ æдасдзинады æмæ æхсæнадон интерестæм гæсгæ, цæмæй информаци уа раст, æххæст æмæ нырыккон уыцы периодæн æмбæлгæ, кæцыйы уый æвдисы. Курдиатдæттæг хъуамæ 10 боны æмгъуыдмæ фехъусын кæна антикоррупцион бюройæн, ацы статьяйы фыццаг пункты «в», «г», «е» кæнæ «и» дæлпунктты цы ивддзинæдтæ æрцæудзæн, уыдоны тыххæй. Антикоррупцион бюро гæнæн ис æмæ æрдома, цæмæй æппæт кæнæ бæлвырд фарстыты фæдыл информаци арæхдæр хаст æрцæуа регистрацийы курдиатмæ æфтаугæ документтæм, кæд æмæ уый æнæмæнгхъæуæгыл банымайа национ æдасдзинады æмæ æхсæнадон интерестæм гæсгæ ацы закъоны нысæнттæ æх​хæст кæнынæн.

3. Регистрацийы тыххæй курдиат æмæ уæлæмхас документтæ бадæттын хъæуы ардбахæргæйæ. Физикон гоймаг йæхæдæг æххæст кæны документаци. Кæд æмæ курдиатдæттæг у партнерты къорд, уæд документаци æххæст кæнынц уый уæнгты фылдæр хай. Кæд гоймаг нæдæр физикон гой​маг у æмæ нæдæр партнерты къорд, уæд документаци æххæст кæны йæ разамонæгты, къух​дариуæгты, директорты советы уæнгты кæнæ уыдон функциты æмæ хæсты æххæстгæнæг гой​мæгты (уыдон уæвыны цауы) фылдæр хай.

4. Регистрацийы курдиат кæнæ уæлæмхас документты баххæст æмæ бавдыст нæ нысан кæны, цæмæй куырдиатдæттæджы бавдыст информаци æнæмæнгæй æмæ æххæстæй æххæст кæны Гуырдзыс​тоны закъондæттынад. Уыимæ иумæ, уый афтæ æмбарын кæнын нæ хъæуы, æмæ антикоррупцион бюро курдиатдæттæгæй уæлæмхас документаци нæ домдзæн. Регистрацийы курдиат баххæст кæнын нæ аиуварс кæны тугтæрхонон (уголовон) æфхæрд ацы закъоны æвдыст регистрацийы курдиат кæнæ уæлæмхас документтæ æмбæлон æмгъуыдты барæй æнæраст баххæст кæныны, ахсджиаг фактты барæй фальсификацийы, регистрацийы курдиаты цы факттæ хъуамæ нысангонд æрцæуой, барæй нæ бавдисын материалон бæлвырдгæнæнтæ кæнæ регистрацийы кур​ди​а​тæн æнæмæнгхъæуæг документы къопи нæ бавдисыны тыххæй.

5. Антикоррупцион бюройы сæргълæууæгæн бар ис ацы закъонмæ гæсгæ, гоймаджы архайды фун​к​ци​тæм кæнæ ахастмæ гæсгæ, национ æдасдзинады æмæ æхсæнадон интерестæм гæсгæ, сбæрæг кæна, цæмæй регистраци кæнæ уæлæмхас информацийы бавдыст гæнæн ис æмæ ма уа æнæмæнг​хъæуæг ацы закъоны нысантæ æххæст кæнынæн, æмæ бар ратта ахæм стæмхатт цаутæн:

а) ацы закъоны нысангонд информацийы æндæр хуызтæ регистрацийы кæнæ бавдисыны хæсæй ссæрибар кæнын, уыцы закъонмæ гæсгæ æххæстгонд фæсарæйнаг принципалы агенты регист​ра​цийы курдиаты кой кæмæн ис, уыцы гоймаджы, куыд партнер, разамонæг, директор кæнæ æмкусæг;

б) ссæрибар кæнын фæсарæйнаг принципалы агенты ацы закъоны нысангонд информаци бавдисыны хæсæй.

6. Ацы статьямæ гæсгæ, регистрацийы курдиат кæнæ/та уæлæмхас документтæ хъуамæ лæвæрд æрцæуой электронон хуызы, афтæ-ма ахæм уæлæмхас формæты, кæцытæ гæнæн ис æрдома анти​коррупцион бюро.

Статья 3. Стæмхаттон цаутæ
Ацы закъоны 2-аг статьяйы фыццаг пункты архайд нæ хауы фæсарæйнаг принципалы ахæм агенттæм:

а) дипломатон æмæ консулон бæрнон кусджытæм (бæрнон гæстæм) – æмбæлон æгъдауæй аккре​дитацигонд, фæсарæйнаг бæстæйы хицауады минæвар, дипломатон кæнæ консулон архайд æх​хæст​гæнæг, кæцытæ нымад цæуынц Гуырдзыстоны закъондæттынадæй снысангонд фæткмæ гæс​гæ, – уыцы гоймæгтæ (бæрнон кусджытæ) æрмæстдæр ахæм архайдтытæ æмæ ахæм функцитæ æххæст кæнгæйæ (бартæ æмæ хæстæ) куы æххæст кæнынц, кæцытæ нымад сты Гуырдзыстоны закъондæттынадæй снысангонд фæткæй, æмæ уыцы-иу рæстæджы, нысангонд архайдтытæ æм​бæл​гæ сты сæ функцитæн (бартæ æмæ хæстæн);

б) фæсарæйнаг бæстæйы хицауады бæрнон кусæгмæ – кæд ацы хицауад Гуырдзыстоны рдыгæй нымад у æмæ нысангонд бæрнон бынаты кусæг æмрæстæджы нæу æхсæнадимæ æмахастыты фæ​дыл уынаффæгæнæг, рекламæйы агент, информацион центры æмкусæг кæнæ Гуырдзыстоны æм​бæстаг, йæ ном, статус æмæ архайды ахасты тыххæй информаци регуляцигонд цæуы Гуыр​дзыстоны фæсарæйнаг хъуыддæгты министрады рдыгæй æмæ уый æххæст кæны Гуырдзыстоны фæсарæйнаг хъуыддæгты министрады рдыгæй нымад эксклюзивон архайды, кæцы æмбæлон у бæрнон бынаты кусæджы функцитæн;

в) дипломатон кæнæ консулон бæрнон бынаты кусджыты (гæсты) персоналмæ – персоналы уæнг кæнæ æндæр физикон гоймаг, кæцы кусы фæсарæйнаг бæстæйы хицауады æмбæлон аккредита​ци​гонд дипломатон кæнæ консулон службæйы æмæ уыцы-иу рæстæджы æххæст кæны Гуыр​дзыс​тоны фæсарæйнаг хъуыддæгты министрады нымад эксклюзивон архайдтытæ, кæцытæ сты бæрнон кусæджы функциты хай, æхсæнадимæ бастдзинæдтæй дарддæр, кæнæ консультацитæ информа​цион службæйы кусæг кæнæ æмкусæг, информаци, кæцыйы ном, статус æмæ архайды ахаст сты æхсæнадон информаци Гуырдзыстоны фæсарæйнаг хъуыддæгты министрады æмæ кæцы æххæст кæны Гуырдзыстоны фæсарæйнаг хъуыддæгты министрады нымад эксклюзивон архайдтытæ, кæцытæ æмбæлон сты бæрнон кусæджы функцитæн;

г) хисæрмагонд æмæ æнæполитикон архайдтыты фæдыл, æхцайы фæрæзтæ æмбырд кæнын – кæцыфæнды гоймаг, кæцы хайад исы кæнæ сразы вæййы хайад райса æрмæстдæр ахæм архайды:

г.а) хисæрмагонд æмæ æнæполитикон архайды, цæмæй рæза æцæг базарад фæсарæйнаг принци​палимæ;

г.б) ахæм архайдтыты, кæцытæ фыццаджыдæр нæ лæггад кæнынц фæсарæйнаг бæстæйы инте​рестæн;

г.в) архайды, кæцы нысан кæны Гуырдзыстоны финансон фæрæзтæ æмæ æндæр хуызы лæвæртты æмбырд кæнын адæймаджы хъизæмæрттæ фæрогдæр кæнынæн æрмæстдæр медицинон æмæ гума​ни​тарон кæнæ уæлæдарæс æмæ хæлцады æмбырд кæнын, кæд æмæ ацы архайд ист у Гуырдзы​стоны æхсæнадæмон бадзырдтæй æмæ сæ ныхмæ нæу. Уымæй дарддæр ма, хъуамæ ист æрцæуа Гуырдзыстоны æхсæнадæмон бадзырдтæй сфидаргонд уагæвæрдтæ æмæ процедурæтæй;

д) динон, ахуырадон кæнæ зонадон архайды тыххæй – кæцыфæнды гоймаг, кæцы сразы вæййы кæнæ æрмæстдæр ахæм æцæг архайд æххæст кæныныл, цахæм у динон, хæрзаудæн, академион, зонадон кæнæ аивадон архайд;

е) Гуырдзыстоны хъахъхъæнынады нысæнттæн ахсджиаг фæсарæйнаг бæстæйы хицауады хъахъ​хъæныны тыххæй:

е.a) кæцыфæнды гоймаг кæнæ уый æмкусæг, кæцыйæн йæ фæсарæйнаг принципал у уыцы фæса​рæйнаг бæстæйы хицауад, кæцыйы хъахъхъæнынад, Гуырдзыстоны хицауады хъуыдымæ гæсгæ, ахсджиаг у Гуырдзыстоны бахъахъхъæнынæн. Ахæм гоймаг кæнæ уый æмкусæг сæрибаргонд у регистрацийы хæсæй, кæд:

е.a.a) уый æххæст кæны æрмæстдæр ахæм архайд, кæцы лæггад кæны куыд банысангонд фæса​рæйнаг хицауады, афтæ Гуырдзыстоны хицауады политикæйæн, æхсæнадон интерестæн кæнæ национ æдасдзинадæн æмæ нæу здæхт Гуырдзыстоны хицауады мидæгон кæнæ æддагон политикæйы ныхмæ; 

е.a.б) алы коммуникаци кæнæ курдиат, кæцы уыцы гоймаг кæнæ уый æмкусæг сæххæст кодта кæнæ сарæзта, кæнæ кæцыйы уый нысанæн æвæры, кæнæ кæцыйы тыххæйдæр уый бындуронæй нымайы, цæмæй уый парахатгонд æрцæудзæн кæнæ къухыфтгæ суыдзæн Гуырдзыстоны цæрæг адæмы искæцы хайæн, нысангонд архайды хай у, æмрæстæджы, нымад цæуы, цæмæй ацы хъусынгæнинаг кæй у раст æмæ дырыс æмæ дзы амынд цæуы, цæмæй уыцы гоймаг кæй у фæсарæйнаг принципалы агент;

е.a.в) ацы фæсарæйнаг бæстæйы хицауад дæтты Гуырдзыстоны фæсарæйнаг хъуыддæгты минис​трæн информаци ацы гоймаджы кæнæ уый æмкусæджы ном, мыггаг æмæ архайды тыххæй, кæцы лæвæрд цæуы антикоррупцион бюройы хистæрмæ æмæ хъахъхъæд цæуы снысангонд æмгъуыдмæ; 

е.б) антикоррупцион бюройы сæргълæууæгæн бар ис, æхсæнадон интерестæ æмæ национ æдасдзи​надмæ гæсгæ, Гуырдзыстоны фæсарæйнаг хъуыддæгты министры разыдзинадæй кæнæ йæ курди​атмæ гæсгæ, æххæстæй кæнæ хайгай аиуварс кæна ацы статьяйы «е» дæлпункты нысангонд стæм​хаттон цау;

ж) адвокатон архайды æххæстгæнæг гоймаг, кæцы æвдисы фæсарæйнаг гоймаджы Гуырдзыстоны тæрхондæтты кæнæ искæцы паддзахадон уагдоны раз, уæд, кæд æмæ ацы закъоны нысанæн бара​дон минæварадмæ нæ хауы Гуырдзыстоны паддзахадон уагдоныл æндавын кæнæ уый æмкус​джыты кæнæ бæрнон кусджытæн бауырнын кæнын, æрмæстдæр тæрхондоны процессты, тугтæрхонон (уголовон) кæнæ æмбæстагон хъуыддæгты æххæст кæныны, фæдагуырды æмæ бара​дон процессты æххæст кæныны периоды йеддæмæ, кæд æмæ сæ æмбæлон хуызы æххæст кæнын Гуырдзыстоны закъондæттынадмæ гæсгæ æнæмæнгхъæугæ у;

з) фæсарæйнаг принципалы агент, кæцы у ацы закъоны фыццаг статьяйы «б.б» кæнæ «б.в» дæл​пунктæй нысангонд кæцыфæнды агент, - кæд уый хайад исы лоббистон архайды æмæ регис​трацигонд у куыд лоббист «Лоббистон архайды тыххæй» Гуырдзыстоны закъонмæ гæсгæ. 

Статья 4. Политикон пропагандæйы хæрзхъæдыл/категоритыл адихтæ кæнын  
1. Гуырдзыстоны уæвæг алы уыцы гоймаг, кæцы у фæсарæйнаг принципалы агент æмæ хæсджын у йæхи регистраци скæна ацы закъонмæ гæсгæ, фæсарæйнаг принципалы интересты тыххæй исты информацион æрмæг постæйæ кæнæ æхсæнпаддзахадон æмахастыты кæнæ æддагон базарады фæрæзты кæнæ æндæр инструментты спайда кæнгæйæ, мыхуыргонд æрмæг кæнæ ахæм хуызы апарахат кæнгæйæ, кæцы нысан кæны, цæмæй уыцы парахат кæнын кæнæ æмбаргæ фæлгæтты æнхъæлмæ кæсы, цæмæй парахатгонд кæй æрцæудзæн дыууæ кæнæ фылдæр гоймаджы хсæн, антикоррупцион бюромæ ацы информацион æрмæджы парахат кæнынæй иуылæрæгмæ 48 сахатмæ хъуамæ бавдиса дыууæ экземплар ацы информацион æрмæджы къопитæ.  
2. Æнæзакъонон у Гуырдзыстоны уæвæг уыцы гоймаджы рдыгæй, кæцы у фæсарæйнаг принци​палы агент æмæ хæсджын у регистраци скæна ацы закъонмæ гæсгæ, æвæрцонæй кæнæ æндæр гоймаджы æххуысæй исты информацион æрмæг апарахат кæна постæйæ æрвысты хуызы кæнæ мидæгон кæнæ æхсæнадæмон базарады искæцы æндæр фæрæзты спайдакæнгæйæ, кæд ацы инфор​мацион æрмæг бæлвырдæй нæ амоны, цæмæй ацы информацион æрмæг кæй парахат кæны фæсарæйнаг принципалы агенты рдыгæй фæсарæйнаг принципалы агенты номæй æмæ уæлæмхас информаци хъахъхъæд кæй цæуы антикоррупцион бюройы. Антикоррупцион бюройы сæргълæу​уæгæн бар ис ацы закъоны нысанæн сбæрæг кæна термин «цæстуынгæ».  
3. Ацы закъонæй æрдомгæ  информацион æрмæджы къопи, кæцы антикоррупцион бюромæ хъуамæ бавдисой, къухыфтгæ хъуамæ уа антикоррупцион бюройы сæргълæууæг цы фæтк снысан кодта, уымæ гæсгæ  æхсæнадон мониторингы æххæст кæнынæн.  
4. Æнæзакъонон у Гуырдзыстоны уæвæг уыцы гоймаджы рдыгæй, кæцы у фæсарæйнаг принципа​лы агент æмæ хъуамæ регистраци скæна ацы закъонмæ гæсгæ, цæмæй ратта цыфæнды информаци, кæцыйы ис политикон пропагандæ фæсарæйнаг принципалы интересты тыххæй искæцы паддзаха​дон уагдонæн кæнæ бæрнон кусæгæн, кæнæ райса исты информаци кæнæ консультацитæ искæцы паддзахадон уагдонæй кæнæ бæрнон кусæгæй, кæцы хауы политикон кæнæ æхсæнадон кæнæ политикон интерестæм кæнæ фæсарæйнаг бæстæйы политикон интерестæм, афтæ ма политикон партийæн дæр Гуырдзыстоны æддагон кæнæ мидæгон политикæимæ баст, кæд æмæ политикон пропагандæйы мидæг информацийы раттыны кæнæ информацийы кæнæ консультацийы райсты курдиатæн æмрæнхъ кæнæ æмбæлон нæу æргом æмæ дырыс хъусынгæнинаг, цæмæй нысангонд гоймаг ацы закъонмæ гæсгæ регистрацигонд у куыд фæсарæйнаг принципалы агент.

5. Кæд æмæ фæсарæйнаг принципалы агент, кæцы хъуамæ регистраци скæна ацы закъонмæ гæсгæ, Гуырдзыстоны Парламенты комитеты/рæстæгмæ фæдагуырдон къамисы кæнæ æндæр рæстæгмæ​йы къамисы размæ ралæууа, уæд уый хъуамæ бавдиса Гуырдзыстоны Парламенты комитетмæ/​рæстæгмæ фæдагурæн къамисмæ кæнæ æндæр рæстæгмæйы къамисмæ йæ фæстаг регистрацийы курдиат, кæцыйы ацы гоймаг, куыд фæсарæйнаг агент, бавдыста принципалæн антикоррупцион бюро. Уый фиксиргонд æрцæудзæн Гуырдзыстоны Парламенты комитеты/рæстæгмæ фæдагуыр​дон къамисы кæнæ æндæр рæстæгмæ къамисы протоколы фæсарæйнаг принципиалы агенты фæзынды хайæ.

Статья 5. Документтæ æмæ фыстытæ  
Ацы закъонмæ гæсгæ регистрацигонд фæсарæйнаг принципалы агент хъуамæ йæ куысты рæстæджы хъахъхъæна æппæт финансон хыгъдлæвæрдтæ æмæ æндæр фыстæгтæ, кæцытæ баст сты уый архайдимæ, æмæ кæцыты бавдисын у æнæмæнгхъæуæг ацы закъонмæ гæсгæ. Антикор​рупцион бюройы сæргълæууæгæн бар ис, цæмæй сбæлвырд кæна уæлдæр банысангонд докумен​тты бадæттыны фæтк ацы закъоны æххæст кæныны тыххæй сфидаргонд уагæвæрдтæм гæсгæ, бахъуыды цауы, фæсарæйнаг принципалы агенты статусы æрурæды фæстæ 3 азы æмгъуыдмæ, национ æдасдзинады æмæ æхсæнадон интерестæм гæсгæ. Ацы уагæвæрдтæ йæ тыхы бацæуыны размæ фæсарæйнаг принципалы агент хæсджын у уыцы закъоны нысангонд финансон докумен​таци æмæ уый архайдимæ баст æппæт фыст æрмæг æфснайдæй дарын. Ацы документаци æмæ фыстытæ хъуамæ уой æмбæлон рæстæджы дæр ацы закъон æххæст кæнынæн дзуапп чи дæтты, уыцы органæн. Ацы закъонмæ гæсгæ цы гæххæттытæ хъуамæ æфснайд дарой, уыдон барæй æмбæхсын, скуынæг кæнын, сафын, егъау зиан æрхæссын кæнæ ахæм хъуыддаг саразынмæ хъавын нымад цæуы æнæзакъонон архайдыл.
Статья 6. Официалон фыстыты æхсæнадон мониторингы сæххæст кæнын, фыстыты æмæ информацийы адæттын    
1. Антикоррупцион бюройы сæргълæууæг хъуамæ æппынæдзух æфснайдæй дара фæсарæйнаг принципалы агенты регистрацийы курдиæтты къопи, кæцы бавдыст æрцыд ацы закъонмæ гæсгæ. Ацы экземпляртæ къухыфтгæ хъуамæ уа æхсæнадон мониторингы (басгæрсты) æххæст кæнынæн антикоррупцион бюройы хистæры рдыгæй бæрæггонд æмбæлон рæстæджы, йæхæдæг цы уагæ​вæрд​тæ сфидар кодта, уыдоны арæнты. Амынд документты къопитæ алы курдиатдæтæгтæн лæв​æрд цæуы æмбæлон фиддон бафидыны фæстæ, кæцыйы сфидар кæндзæн антикоррупцион бюройы сæргълæууæг. Антикоррупцион бюройы сæргълæууæгæн йæ бон у ацы закъонмæ гæсгæ, æрлæу​уын кæна фæсарæйнаг принципалы агенты регистрацийы курдиат æмæ æндæр документты æхсæ​надон басгæрст, кæцы ссæрибар ис регистрацийы курдиат бадæттыны хæсæй.

2. Антикоррупцион бюройы сæргълæууæг регистрацийы курдиаты райсгæйæ уайтагъд, афтæ-ма дарддæр алы регистрацийы курдиат æмæ уæлæмхас документтæ райсгæйæ уайтагъд уыдон къо​питæ хъуамæ арвита Гуырдзыстоны фæсарæйнаг хъуыддæгты министрæн ахæм формæйы спайда кæнынæн æмæ ахæм комментариты саразынæн, кæцыйы/кæцыты Гуырдзыстоны фæсарæйнаг хъуыддæгты министр, Гуырдзыстоны фæсарæйнаг æмахастытæм гæсгæ, æнæмæнг хъæугæйыл ныма​йы. Ацы закъоны бындурыл антикоррупцион бюройы рдыгæй банысангонд къопиты Гуыр​дзы​стоны фæсарæйнаг хъуыддæгты министрмæ нæ раттын/нæ раттыны æнæфадатдзинад ма хъуамæ суа тугтæрхонон (уголовон) фæдылдзуйы арæнгæнæг фактор.   
3. Антикоррупцион бюройы къухдариуæггæнæгæн бар ис Гуырдзыстоны паддзахадон уагдæттæн бадæтта уыцы информаци, кæцы уымæн ис ацы закъоны администрирдзинады рæстæджы, се хсæн, регистрацигонд гоймæгты нæмттæ, регистрацийы курдиæтты къопитæ, сæ хæйттæ кæнæ æндæр документтæ æмæ информаци, кæцытæ ацы закъоны нысæнттæм гæсгæ сбæлвырд сты.

4. Регистрацийы курдиæттæ æмæ ногдзинæдтæ кæм ис, ахæм æхсæнадон бæрæггæнæнты базæ саразыны тыххæй антикоррупцион бюройы разамонæг хæсджын у сифтонг кæна, цæмæй:

а) хъуамæ уа æхсæнадæн  интернетæй æнцонвадат, агурæны, индексацигæнæны æмæ рафыссыны функциты уæвæг æнæаргъ электронон базæ, хъахъхъæд нырыккон техникон гæнæнты арæнты, кæцыйы ис информаци регистрацийы курдиæтты æмæ ногдзинæдты тыххæй ацы закъонмæ гæсгæ, кæцы хъуамæ уа агурæны, æвæрыны æппынкъаддæр ацы закъоны 2-аг статьяйы фыццаг пункты нысангонд бæрæггæнæнты категоритæм гæсгæ; 

б) ацы закъоны 2-аг статьяйы 6-æм пунктмæ гæсгæ электронон хуызы лæвæрд алы регистра​цийы курдиат æмæ ногдзинад дæр хъуамæ уа æхсæнадон интернетæй æнцонвадат, бавдисыны фæстæ æмбæлон æмгъуыдмæ.  

Статья 7. Фæсарæйнаг принципалы рдыгæй кусæг гоймаджы бæрндзинад  
Уыцы фæсарæйнаг принципалы агенты, кæцы физикон гоймаг нæу, алы разамонæг, къухдариуæг кæнæ уагдæттæг кæнæ/та, кæцы æххæст кæны разамонæджы кæнæ фæсарæйнаг принципалы аген​ты разамонæджы функцитæ хæсджын у бавдисын курдиат фæсарæйнаг принципалы агенты регист​ра​цийы тыххæй æмæ уæлæмхас документты, кæцытæ нысангонд сты ацы закъоны 2-аг статьяйы фыццаг æмæ 2-аг пунктты. Уымæй уæлдай ма хæсджын у ацы закъоны 4-æм æмæ 5-æм статьяты фыццаг æмæ 2-аг пунктты домæнтæ æххæст кæнын уыцы закъоны нысангонд æндæр домæнтимæ  иумæ. Йæхи рады, организацийы скуынæг кæнын, кæцы архайы куыд фæсарæйнаг принципалы агент, нæ расайдзæн разамонæджы, директоры кæнæ къухдариуæгады кæнæ/та раза​мо​нæджы функцитæ æххæстгæнæг гоймаджы ссæрибар кæнын уыцы бæрндзинадæй, кæцы нысан кæны ацы закъоны нысангонд документацийы æххæст кæнын. Ацы закъоны нысангонд домæнтæ куы нæ сæххæст кæна фæсарæйнаг принципалы агент, уæд кæцыфæнды разамонæджы, къухдари​уæгады кæнæ разамонæджы функцитæ нæ сæххæст кæнын расайдзæн Гуырдзыстоны закъон​дæттынадæй сфидаргонд бæрндзинады бахæс кæнын.

Статья 8. Закъоны сæххæст кæнын æмæ санкци  
1. Гоймаг, кæцы:

а) барæй халы ацы закъоны искæцы уагæвæрд (статья, пункт кæнæ дæлпункт);

б) кæцыфæнды регистрацийы курдиаты, уæлæмхас документы кæнæ кæцыфæнды æндæр докумен​ты, кæцы лæвæрд æрцыд кæнæ лæвæрд цæуы антикоррупцион бюромæ ацы закъонмæ гæсгæ, кæнæ барæй æрбайсæфта исты факт кæнæ нæ бавдисы документты къопитæ, кæцытæ дзы хъуамæ æвдыст æрцæуой, æфхæрд æрцæудзæн иварæй иуылфылдæр 10 000 ларийы бæрцæй æмæ ахæсто​ны фæбадын фондз азы æмгъуыдмæ. Ацы закъоны 4-æм статьяйы 2-аг, 4 –æм кæнæ 5-æм пунктты нысангонд уагæвæрд фехæлды тыххæй кæнæ та ацы статьяйы 6-æм кæнæ 7-æм пунктты фехæлды тыххæй гоймаг æфхæрд цæуы иварæй иуылфылдæр 5 000 ларийы бæрцæй кæнæ/та ахæстоны фæбадыны æмгъуыдæй æхсæз мæйы онг.

2. Фæсарæйнаг принципалы агент фæсарæнты ацы закъоны нысангонд процедурæ куы æххæст кæны, уæд фæсарæйнаг принципалы агентæн йæ бон у раргом кæна фæсарæйнаг принципалы ном, фæлæ уый æнæмæнгхъæуæг нæу.

3. Кæд æмæ фæсарæйнаг гоймаг тæрхонгонд æрцæуа ацы закъоны искæцы уагæвæрды фехæлды тыххæй, кæнæ рабæрæг уа ацы закъонæй нысангонд уагæвæрд фехалынмæ хъавыд, уæд уый Гуырдзыстонæй æрвыст æрцæудзæн Гуырдзыстоны закъондæттынадмæ гæсгæ.

4. Уыцы регистрацийы курдиат кæнæ уæлæмхас документты нæ бавдисын, кæцы/кæцыты нысан​гонд цæуы ацы закъоны 2-аг статьяйы фыццаг æмæ 2-аг пункттæм гæсгæ æххæстгæнæн фыдра​кæндыл, æнæкæсгæ уымæ, æндæр закъоны ныхмæ у æви нæ, æмæ ууыл нæ хæлиу кæны арæнæвæрд.

5. Кæд антикоррупцион бюройы сæргълæууæджы хъуыдымæ гæсгæ, гоймаг архайы кæнæ фæнд кæны исты ахæм архайд, кæцы алы ацы закъоны искæцы уагæвæрд кæнæ ацы закъоны бындурыл арæзт уагæвæрд, кæнæ та кæд æмæ фæсарæйнаг принципалы агент нæ æххæст кæны уыцы закъонæй нысангонд уагæвæрд, уæд Гуырдзыстоны антикоррупцион бюройы къухдариуæг​гæнæгæн йæ бон у æмбæлон тæрхондонмæ фехъусын кæнын. Тæрхондон ахæм гоймагæн бафæ​дзæх​сдзæн ахæм архайд ныууадзын кæнæ архайын куыд фæсарæйнаг принципалы агент, кæнæ та æрдомдзæн ацы закъон кæнæ ацы закъоны нысангонд æмбæлон уагæвæрдтæ æххæст кæнын. Районы (горæты) тæрхондонæн ис юрисдикци æмæ бартæ ахæм рæстæгмæ кæнæ æнæивгæ бардзырд кæнæ уынаффæ рахæссынæн, куыд æмбæлы, афтæ.

6. Кæд антикоррупцион бюройы сæргълæууæг сбæрæг кæна, регистрацийы курдиат ацы закъоны домæнтæн кæнæ ацы закъонæй сфидаргонд уагæвæрдтæн дзуапп кæй нæ дæтты, уæд хъуамæ фыс​тæй фехъусын кæна курдиатгæнæгæн æмæ йын бацамона регистрацийы курдиаты аипдзинад. Фæсарæйнаг принципалы агенты хуызы гоймаджы архайд нымад цæуы æнæзакъононыл æмбæлон хъусынгæнинаг райсыны датæйæ 10 боны фæстæ кæнæ 10 бонæй фылдæр æмгъуыд аивгъуыды фæстæ, æнæкæсгæ уымæ, æмæ æххæстæй æххæст кæны æви нæ ацы закъоны домæнтæ æмæ æххæстгонд цæуынц æви нæ регуляцитæ ногæй рацаразгæ регистрацийы курдиат.

7. Æнæзакъонон у фæсарæйнаг принципалы агенты фæсарæйнаг принципалимæ арæзт уыцы ба​дзыр​ды фарсæн фиксиргонд (æнæгæсгæ уымæ, уый æргомæй у æвдыст æви барæй у), кæцымæ гæсгæ, фæсарæйнаг принципалы агенты мызды, куыстмызды кæнæ æндæр хуызы материалон пайдайы бæрц кæнæ уый райсын æххæстæй кæнæ хайгай баст уыдзæн уый рдыгæй сæххæстгонд политикон архайды æнтыстдзинадыл.

Статья 9. Уагæвæрдтæ æмæ регуляцитæ  
Антикоррупцион бюройы хистæрæн бар ис цыфæнды рæстæджы дæр сбæлвырд кæна, бараст кæ​на, фæива æмæ аива уыцы уагæвæрдтæ æмæ регуляцитæ, кæцыты уый ацы закъоны сæххæст кæнынæн хъæугæйыл нымайы.  
Статья 10. Хыгъдлæвæрд хæсджын Гуырдзыстоны Парламенты раз  
Антикоррупцион бюройы хистæр Гуырдзыстоны Парламентмæ алы 6 мæй иухатт бавдисдзæн хыгъд​лæвæрд ацы закъоны сыххæсты фæдыл, кæцыйы сконды ис информаци фæсарæйнаг прин​ци​палты агентты регистрацийы тыххæй æмбæлон регуляциты æххæст кæныны æмæ хыгъдлæвæрд парахатгонд политикон пропагандæйы ахасты, равзæрæнты æмæ мидисы тыххæй. 

Статья 11. Закъоны архайынад  
Ацы закъон архайын райдайæд мыхуыры рацыдæй 60-æм боны.  
Гуырдзыстоны президент
Хъавелашвили Михеил   
 
Тбилис,

1 апрель 2025 аз.

